Oranjestad, 30 di oktober 2009
Apreciabel Redaccion,
Ricibi adhunto un relato di prensa di Gabinete di Gobernador tocante finalisacion di e proceso di formacion di un gobierno nobo pa Aruba y huramentacion di Gabinete Mike Eman I.
Nos ta aprecia si por publica e relato aki den boso siguiente edicion.

Pa posibel pregunta por tuma contacto cu mi persona.

Asja Dongen

Tel. 588-1884

Cel. 594-4427

asja@stradius.com

RELATO DI PRENSA
Despues di relato final di formador y aprobacion ministernan pa Staten
CU HURAMENTACION DOOR DI GOBERNADOR GABINETE MIKE EMAN-I UN HECHO
ORANJESTAD – Den presencia di nan partnernan, diabierna atardi, 30 di october a tuma luga den Fort Zoutman e huramentacion di miembronan di Gabinete Mike Eman-I. Un dia prome Gobernador a ricibi e relato final di formador cu recomendacion di candidatonan pa minister. Diabierna mainta Gobernador a ricibi aprobacion di Parlamento pa retiro di e ministernan actual y instalacion di e ministernan nobo. E proceso a sigui diabierna merdia cu e cambio di gobierno, na momento cu Gobernador a firma e decretonan di retiro y instalacion. Esaki ela haci den presencia di vice prome minister Marisol Lopez-Tromp y futuro prome minister Mike Eman.
Cu huramentacion di e gabinete nobo, ta yega na final di e proceso di formacion. Dia 2 di october ultimo, Gobernador Refunjol a pidi señor Mike Eman pa forma un gabinete cu por conta cu sosten di un mayoria den Staten. Dia 28 di oktober formador hunto cu su relato final, a entrega un recomendacion pa instalacion di ministernan den un gabinete nobo. Cu esaki formador a informa cu ela yega na e conclusion cu tur candidato ta cumpli cu e exigencianan pa por instala candidatonan pa minister, manera esakinan ta stipula den e Decreto di Conseho di Minister di dia 9 di september 2009. 

Finalmente e siguiente personanan a keda instala como minister den Gabinete Mike Eman-I: señor Michael Godfried Eman, señor Arthur Lawrence Dowers, señor Mike Eric de Meza, señor Otmar Enrique Oduber, señor Oslin Benito Sevinger, señor Richard Wayne Milton Visser, señora Michelle Janice Hooyboer-Winklaar y señor Edwin Bibiano Abath. 
A finalisa e ceremonia di huramentacion cu un brindis caminda Gobernador Refunjol a desea e gabinete nobo hopi exito. 
Oranjestad, 30 di oktober 2009.

